
Dell’AneideCanto iv.





109.





A lo stisso palazzo fravecato

Nc’era de preta marmola assai fina

No bello tempio, e stava deddecato

A l’antico Secheo da la Regina.

De shiure, e drappe janche era aparato,

E Dedone nce jea sera, e matina:

Ccà le parea ca lo marito antico

Na notte le dicea, viene co mico.






110.





No riepeto de morte ogne nottata

Le facea na cevettola, e la mente

Tene da varie aracole sturbata:

E spisso ’n suonno Anea le dà tormiente;

Perche se ’sonna comme l’hà gabbata,

E sola, sola, senza la soa gente

Fuire pe desierte, e pe scarrupe,

Comme la secotassero li lupe.






111.





Cossì ’mpazzuto Penteo se credeva,

Che na squatra de furie l’assautava;

Che n’autra Tebe à Tebe compareva;

Che n’autro sole lo sole figliava.

Cossì fuire Oriesto se vedeva,

Quanno havere la mamma se penzava

Co fuoco, e sierpe appriesso, e a lo portone

Stare Aletto, Megera, e Tezesone.






112.





’N somma accorata da lo gran dolore,

Resoluta a morire, congegnanno

Ne và lo comme; e quanto cova ’n core,

Co facce allegra và dessemolanno.

Rallegrate, dapò dice a la sore,

Haggio lo muodo già, che chillo zanno

Me torne ntrà ste braccia, o che de chillo

Manco me reste a mente no pilillo.




Ocea-

